
Upernaviup innaallagissiorfiata killiffia  pillugu § 37 naapertorlugu apeqqummut 
nr. 2011-188-imut akissuteqaat

Asasara Kristian Jeremiassen

Apeqqutitit pillugit qutsavigaakkit, taakkulu imatut nipeqarput: 

1.  Upernavimmi  elværkip  ikuallannerata  kingorna  nutaamik  elværkiliornissap 
sulissutigineqarnera sumut killippa?
2. Qaqugu Upernavimmi elværki sananeqarluni aallartinneqassava?

Apeqqutitit matuma kinguliani ataatsimoortillugit akineqassapput. 

Nukissiorfiit  ilisimatitsipput,  avatangiisit  pillugit  akuersissutit  pisariaqartinneqartut 
pissarsiariniarlugit  aammalu  suliariumannittussarsiuussinissamut  najoqqutassat 
suliaralugit  aallartissimallutik.  Neqeroortitsinissarpiaap  2012-imi  apriilimi 
ingerlanneqarnissaa  naatsorsuutigineqarpoq.  Sanaartukkap  2012-imi  maajimi 
aallartinnissaa,  aammalu  2013-ip  aallartinnerani  naammassinissaa 
naatsorsuutigineqarpoq.

Innaallagissiorfiup  sanaqqinneqarnissaanut  piffissaq  taama  sivisutigisimammat, 
innaallagissiorfinnik  imeqarfinnillu  sananissamut  pilersaarusiornerup 
sivisungaatsiartarnera  pissutaavoq.  Suliami  matumatut  ittumi  piffissap 
pilersaarusiorfiusup  ukiunik  marlunnik  pingasunnilluunniit  sivisussuseqartarnera 
nalinginnaasuuvoq.  Tamatuma  saniatigut  innaallagissiorfitoqqami  ikuallannermut 
atatillugu  sillimmasiisarfimmi  suliap  inernera  Nukissiorfinnit  utaqqineqaqqaarsimavoq, 
sillimmasiisarfimmilu  suliap  naammassineqarnissaanut  piffissaq  Nukissiorfinnit 
naatsorsuutigineqartumit sivisunerusimavoq.

Neriuppunga akissutiga naammagisimassagit. 

